
Na osnovu člana 12. Pravilnika o osiguranju kvaliteta na Internacionalnom univerzitetu Travnik, 

na sjednici održanoj  dana 08.12.2016. godine Komitet za osiguranje kvaliteta Internacionalnog 

univerziteta Travnik u Travniku donosi:  

 

ZAKLJUČAK 
o usvajanju Analize Nastavnog plana i programa I i II ciklusa studija 

Fakulteta politehničkih nauka Travnik u Travniku 

 

I 

 

Usvaja se Analiza Nastavnog plana i programa I i II ciklusa studija Fakulteta politehničkih nauka 

Travnik u Travniku. 

 

II 

 

Komitet za osiguranje kvaliteta Internacionalnog univerziteta Travnik u Travniku za potrebe 

izrade Izvještaja o samoevaluaciji studijskih programa na I i II ciklusu studija Fakulteta 

politehničkih nauka Travnik u Travniku proveo je detaljnu analizu Nastavnog plana i programa. 

 

III 

Usvojena Analiza  Nastavnog plana i programa I i II ciklusa studija Fakulteta polithničkih nauka 

Travnik u Travniku nalazi se u prilogu zaključka. 

                                                                                              

 

Predsjednik 

                                                                                                 Prof. dr. Cariša Bešić 

Dostaviti:   

1x a/a 

ANALIZA 

Nastavnog plana i programa I i II ciklusa studija 

Fakulteta politehničkih nauka Travnik u Travniku 

 

Poređenje studijskog programa I i II ciklusa studija Fakulteta politehničkih nauka Travnik u 

Travniku ukazuje na njegovu uporedivost i kompatibilnost sa studijskim programima na drugim 

visokoškolskim ustanovama u Bosni i Hercegovini, regiji i općenito zemljama koje pripadaju 

Evropskom prostoru visokog obrazovanja.  

 

Uporedivost se odnosi na koncept, strukturu i trajanje studija, ali i nastavne sadržaje i aktivnosti, 

koji podrazumijevaju korištenje savremene i relevantne literature, predavanja interaktivnog 

karaktera, istraživačke projekte studenata i slično. 

 

Studijskim programima na I i II ciklusu studija Fakulteta politehničkih nauka Travnik u Travniku 

studentima se nudi produbljeno i prošireno znanje iz raznih tehničkih disciplina, uz sadržaje 

interdisciplinarnog karaktera. Tako koncipiran studijski program nudi široke mogućnosti 

specijalizacije za inžinjere tehničkog usmjerenja, ali i svršenike drugih studija I ciklusa studija 

koji žele da steknu specijalna znanja, vještine i kompetencije iz oblasti tehničkih nauka.  

 

Osim toga, struktura i sadržaj studijskog programa studentima daje nužne formalne i sadržajne 

pretpostavke za upis na III ciklus studija kako na Internacionalnom univerzitetu Travnik u 

Travniku, tako i na III cilus studija drugih visokoškolskih ustanova u Bosni i Hercegovini.  

Usklađenost studijskih programa je glavna pretpostavka kako bi se omogućila zagarantovana 

nostrifikacija diploma Fakulteta politehničkih nauka Travnik u Travniku izvan Bosne i 

Hercegovine.  

 

Nastavni planovi i programi usklađeni su sa ECTS (European Credit Transfer System) sistemom 

prijenosa bodova čime je omogućen prelazak studenata sa drugih visokoškolskih ustanova, a sve 

u skladu sa Zakonom i Statutom Univerziteta.  

 

Najvećim dijelom akademske studije na Fakultetu politehničkih nauka Travnik u Travnik 

podudaraju se sa studijskim programima na sljedećim univerzitetima u Bosni i Hercegovini i 

regionu: 

 

1. Politehnički fakultet, Univerzitet u Zenici 

2. Tehnički fakultet, Sveučilište u Rijeci 

3. Fakultet tehničkih nauka, Univerzitet u Novom Sadu 

Metodom poređenja i komparacijom studijskih programa I i II ciklusa studija Fakulteta 

politehničkih nauka Travnik u Travniku i fakulteta koji su bili predmet istraživanja utvrđeno je 

da svi fakultet izvode naučnoistraživački i obrazovni rad na području tehničkih i s njima vezanih 

nauka.  

 

Prvi (I) ciklus studija se organizuje kao trogodišnji studij prema modelu 3+2+3 ili 

četverogodišnji studij prema modelu 4+1+3. Uspješnim okončanjem I ciklusa studija stiče se 

stepen Bachelor-a uz navođenje odsjeka i smjera studiranja sa ostvarenih 180 ECTS ili 240 

ECTS bodova, dok okončanjem II ciklusa studija stiče se zvanje magistar uz navođenje odsjeka i 

smjera studiranja sa ostvarenih 60 ECTS ili 120 ECTS bodova. 

 

Nastavni plan I ciklusa  studija, odnosno obavezni i izborni predmeti sadržani u njemu, 

omogućavaju sticanje opštih i posebnih teorijskih i praktičnih znanja i vještina iz tehničkih 

oblasti u kojim studenti mogu biti u prilici zaposliti se i osposobljavanje za uspješno  obavljanje  

poslova.   

 

Komparacijom nastavnih planova i progama predviđeno je obavezno obavljanje prakse na I 

ciklusu studija po modelu 3+2. Osnovni razlog i svrha izvođenja prakse je da osigura 

polaznicima priliku da unaprijed upoznaju i steknu određeno radno iskustvo. Interakcija 

teorijskih znanja i iskustava stečenih tokom prakse će umnogome doprinijeti razvoju različitih 

praktičnih vještina studenata što će zasigurno imati pozitivan efekat na ukupan stručni potencijal 

budućih diplomanata. Iz navedenih razloga potrebno je da studenti tokom obavljanja prakse budu 

uključeni u specifične organizacijske projekte na specifičnim poslovnim pozicijama tako da na 

taj način mogu u potpunosti prihvatiti široki set teorijskih znanja koja su stekli tokom studija i 

istovremeno ovladati vještinama u okviru stvarnih poslovnih aktivnosti. 

 

Nastavni plan i program svih fakulteta koji su bili predmet upoređivanja predviđaju završni rad 

za studente trogodišnjeg i četverogodišnjeg studija nakon odslušanih i položenih ispita, napisanih 

i odbranjenih obaveznih seminarskih radova, uspješno realizovane stručne prakse, kao i drugih 

završnih obaveza. Završni rad predstavlja vrlo specifičan didaktički oblik provjeravanja stečenih 

znanja, ali i specifičnu didaktičku formu za dalje osposobljavanje studenata za samostalni rad, 

proširivanje i produbljivanje znanja. 

